
Қазақстанның болашағы – ұлттық құндылықтарды бойына сіңірген білімді, мәдениетті және саналы ұрпақтың қолында. Жастардың бойында ұлттық құндылықтарға негізделген тәрбие қалыптастыру – қоғамның маңызды міндеттерінің бірі. 
Бұл мақсатта Есенов университеті "Қоғамға қызмет" пәні аясында бірқатар бастамаларды жүзеге асырып келеді. Аталған пәннің  тәжірибелік аптасында студенттер түрлі қоғамдық қызметтерге, соның ішінде Қабиболла Сыдиықов атындағы облыстық  кітапханамен жұмыс істеуге белсенді түрде атсалысады.
Ұлттық құндылықтар – кез келген халықтың рухани, мәдени және тарихи негізі. Қазақстандық жастарды осы құндылықтар негізінде тәрбиелеу – олардың елін, жерін сүюіне, дәстүрлерді қастерлеуіне және ұлттық бірегейлікті сақтауға мүмкіндік береді. Тіл, мәдениет, әдет-ғұрып, тарихты білу арқылы жас ұрпақ ұлттық сана-сезімін нығайтып, заманауи қоғамда өзіндік орнын таба алады.
Есенов университетінің "Қоғамға қызмет" пәні шеңберінде студенттер тәжірибелік аптасы кезінде Қабиболла Сыдиықов атындағы облыстық  кітапханамен тығыз байланыста жұмыс істейді. Бұл үдеріс бірнеше маңызды бағытта жүзеге асады:
· Кітап қорын жүйелеу – студенттер кітапханалық жүйені танып, кітаптарды дұрыс орналастыру мен іздеуді жеңілдетуге көмектеседі.
· Кітапханалық жобаларға қатысу – түрлі әдеби-мәдени шараларға атсалысып, оқырмандарды кітап оқуға ынталандырады.
· Ақпараттық компаниялар ұйымдастыру – жастар арасында ұлттық құндылықтарды насихаттайтын іс-шаралар мен көрмелер ұйымдастырады.
Кітапханамен жұмыс істеу студенттерге тарихи мұрамен танысуға, әдеби шығармаларды талдауға және мәдени құндылықтарды тереңірек меңгеруге мүмкіндік береді. Бұл олардың тұлғалық дамуына оң әсер етіп, әлеуметтік жауапкершілігін арттырады. 
Сонымен қатар, студенттер өз тәжірибелерін болашақ ұрпаққа жеткізіп, ұлттық құндылықтардың сақталуына үлес қосады.
Қазақстан жастарын ұлттық құндылықтар негізінде тәрбиелеу – елдің болашағына жасалған маңызды қадам. Есенов университетінің "Қоғамға қызмет" пәні аясында жүргізілетін тәжірибелік аптасы жастардың рухани дамуына, ұлттық мәдениет пен білімге деген қызығушылығын арттыруға бағытталған. Осылайша, ұлттық құндылықтарды дәріптеу арқылы жастар саналы, білімді әрі жауапкершілікті азамат болып қалыптасады.
